
Xülasə. Məqalədə müstəqillik dövründə boks üzrə böyüklərdən ibarət Azərbaycan milli yığma koman-

dasının dünya çempionatlarında göstərdiyi nəticələrin müqayisəli təhlilindən bəhs olunur. Tədqiqatlar nəticə-

sində məlum olmuşdur ki, Azərbaycanın qatıldığı Dünya Çempionatlarından 1993-2001-ci illər ərzində 12 

çəki dərəcəsi, 2003-2009-cu illər ərzində 11 çəki dərəcəsi, 2011-2017-ci illər ərzində 10 çəki dərəcəsi, 2019-

cu ildə isə 8 çəki dərəcəsi üzrə döyüşlər keçirilmişdir.  

Azərbaycan idmançıları Dünya Çempionatında indiyədək 58 idmançı ilə 97 dəfə çıxış etmişlər. 

Azərbaycan boksçuları bu yarışlarda 6 qızıl, 4 gümüş, 9 bürünc olmaqla ümumilikdə 19 medal qazan-

mışlar. Azərbaycan yığma komandası 2005-ci il Çində, 2007-ci il ABŞ-da, 2013-cü il Qazaxıstanda və 2019-

cu il Rusiyada keçirilən Dünya Çempionatlarında tam heyətlə çıxış etmişdir. Bu yarışlarda ən çox iştirak 

edən idmançılar Əli İsmayılov (4 dəfə), Cavid Tağıyev (4 dəfə), Elvin Məmişzadə (4 dəfə) olmuşdur. 

Açar sözlər: Dünya Çempionatı, boks, boks üzrə Azərbaycan yığma komandası, yığma komanda, 

Azərbaycan Boks Federasiya, qızıl medal, gümüş medal, bürünc medal. 

Резюме. В статье рассматривается сравнительный анализ результатов сборной команды Азер-

байджана по боксу, состоящей из взрослых на чемпионатах мира в период независимости. 

В результате исследования было установлено, что на Чемпионатах Мира, в которых участвовал 

Азербайджан в 1993-2001 годах проводились бои 12 весовых категорий, в 2003-2009 годах - 11 весо-

вых категорий, в 2011-2017 годах - 10 весовых категорий, а в 2019 году - 8 весовых категорий.  

На данный момент азербайджанские спортсмены выступили на Чемпионате Мира 97 раз с 58 

спортсменами. Всего на этих соревнованиях азербайджанские боксеры завоевали 19 медалей, в том 

числе 6 золотых, 4 серебряных и 9 бронзовых. Сборная команда Азербайджана в полном составе выс-

тупала на Чемпионатах Мира в Китае в 2005 году, США в 2007 году, Казахстане в 2013 году и в Рос-

сии в 2019 году. Больше всех выступили на этих соревнованиях спортсмены Али Исмалилов (4 раза), 

Джавид Тагиев (4 раза), Эльвин Мамишзаде (4 раза). 

Summary. The article deals with a comparative analysis of the results of the Azerbaijani national 

boxing team, consisting of adults at the world championships in the period of independence. As a result of 

the research, it was found out that 12 weight classes in 1993-2001, 11 weight classes in 2003-2009, 10 

weight classes in 2011-2017, and 8 weight classes in 2019 from the World Championships in which 

Azerbaijan participated. battles were held on. Azerbaijani athletes have performed 97 times with 58 athletes 

at the World Championship so far. Azerbaijani boxers won a total of 19 medals in these competitions, 

including 6 gold, 4 silver and 9 bronze. The national team of Azerbaijan participated in the World 

Championships in China in 2005, the United States in 2007, Kazakhstan in 2013 and Russia in 2019. Ali 

Ismayilov (4 times), Javid Tagiyev (4 times), Elvin Mamishzade (4 times) were the most active athletes in 

these competitions. 

Key words: World Championship, boxing, Azerbaijan national boxing team, national team, Azerbaijan 

Boxing Federation, gold medal, silver medal, bronze medal. 

VII Dünya Çempionatı. Finlandiyaın 

Tampere şəhərində keçirilən Dünya Çempionatına 

Azərbaycan yığma komandası 3 boksçu ilə qatıldı. 

Müstəqillik qazandıqdan sonra kişilər arasında 

qatıldığımız ilk boks üzrə Dünya Çempionatında 

medal qazanmaq mümkün olmadı.  

VIII Dünya Çempionatı. Almaniyanın 

paytaxtı Berlin şəhərində keçirilən Dünya Çem-

pionatında Azərbaycan yığma komandası 5 id-

mançı ilə çıxış etdi və bu yarışda da medal qaza-

na bilmədi. 

IX Dünya Çempionatı. Macarıstanın pay-

taxtı Budapeşt şəhərində keçirilən Dünya Çem-

pionatında Azərbaycan yığma komandası çıxış 

etmədi. 

X Dünya Çempionatı. Amerika Birləşmiş 

Ştatlarının Xyuston şəhərində keçirilən Dünya 

Çempionatına 2 çəki dərəcəsində çıxış etməyi-

mizə baxmayaraq müstəqillik dövründə ilk me-

dalımız məhz bu yarışda qazanıldı. Bu, Əli İs-

mayılovun qazandığı bürünc medal oldu. 

XI Dünya Çempionatı. Şimali İrlandiya-

nın Belfast şəhərində keçirilən Dünya Çempio-

natında Azərbaycan yığma komandası 7 çəki 

dərəcəsində mübarizə aparmasına baxmayaraq 

medal qazana bilmədi. 

XII Dünya Çempionatı. Taylandın Banq-

kok şəhərində keçirilən yarış Azərbaycan boks-

çuları üçün kifayət qədər uğurlu alındı. Belə ki, 

9 çəki dərəcəsində mübarizə aparan həmyerlilə-

rimiz 1 qızıl 2 bürünc medal qazandılar. 

XIII Dünya Çempionatı. Çinin Myanyanq 

şəhərində keçirilən yarışda Azərbaycan yığma ko-

mandası tam heyətlə çıxış etdi. 11 idmançıdan 3-ü 

2 gümüş 1 bürünc olmaqla medal qazandı. 

XIV Dünya Çempionatı. Amerika Birləş-

miş Ştatlarının Çikaqo şəhərində keçirilən 

Dünya Çempionatında Azərbaycan yığma ko-

mandası tam heyətlə çıxış etməsinə baxmayaraq 

yalnız 1 bürünc medal qazana bildi. 

XV Dünya Çempionatı. İtaliyanın Milan 

şəhərində keçirilən Dünya Çempionatına 10 

nəfər gənc heyətlə yollanan Azərbaycan yığma 

komandası medalsız geri qayıtdı. 

XVI Dünya Çempionatı. Azərbaycanın 

paytaxtı Bakı şəhərində keçirilən yarışda boks-

çularımız 9 çəki dərəcəsində mübarizə apardı. 

XVI Dünya Çempionatında yığma komandamız 

1 qızıl və 1 bürünc medal qazandı. 

XVII Dünya Çempionatı. Qazaxıstanın 

Almata şəhərində keçirilən Dünya Çempionatın-

da Azərbaycan idmançıları tam heyətlə yollan-

dılar və 2 qızıl və 1 bürünc medalla müstəqillik 

tarixində ən uğurlu çıxışlarından birini etdilər. 

XVIII Dünya Çempionatı. Qətərin Doha 

şəhərində keçirilən yarışda Azərbaycan yığma 

komandası 8 çəki dərəcəsində çıxış etdi və öz 

tarixində medalların sayı baxımından ən uğurlu 

yarışını keçirtdi. Boksçularımız yarışı 1 qızıl 1 

gümüş və 2 bürünc medalla başa vurdu. 

XIX Dünya Çempionatı. Almaniyanın 

Hamburq şəhərində keçirilən Dünya Çempiona-

tında 4 çəki dərəcəsində çıxış edən boksçuları-

mız 1 qızıl və 1 bürünc medal qazandı. 

XX Dünya Çempionatı. Rusiyanın Yeka-

terinburq şəhərində keçirilən Dünya Çempiona-

tına Azərbaycan Yığma komandası gənc heyətlə 

yollandı. Tam heyətlə çıxış etməyinə baxmaya-

raq boksçularımız medal qazana bilmədi. 

Diaqram 1 

Kişilərdən ibarət Azərbaycan yığma komandasının Dünya Çempionatlarında iştirakının müqayisəli təhlili 

Diaqram 2 

Dünya Çempionatlarında iştirak edən boksçuların sayının inkişaf dinamikasının təhlili 

Diaqram 3 

Kişilərdən ibarət Yığma komandanın Dünya Çempionatlarında qazandığı medalların faizlə nisbəti. 

Nəticə. 

1. Əldə edilmiş bütün məlumatları araşdı-

rarkən belə qənaətə gəlmək olar ki, Azərbaycan 

boksçuları Dünya Çempionatlarında həm say, 

həm də keyfiyyət baxımından dalğavari nəticə 

göstərmişlər. 

2. Son illər ərzində kəmiyyət baxımından

nəzərəçarpacaq geriləmə olmasa da, kəmiyyət 

baxımından xeyli zəifləmə müşahidə olundu. 
Problemin aktuallığı: Azərbaycan SSRİ-nin 

tərkibində olduğu zaman bir çox idmançılarımız 

dünya arenalarına çıxa bilmirdilər. Bunun əsas səbə-

bi idmançılarımızın SSRİ çempionatlarında sıxışdı-

rılması idi. Bütün çətinliklərə sinə gərən idmançıları-

mız SSRİ çempionatlarında qalib gəldikdən sonra da 

beynəlxalq yarışlarda SSRİ bayrağı altında çıxış 

edirdilər. Lakin, Azərbaycan 1991-ci ildə müstəqil-

lik əldə etdikdən sonra bu sədd aradan qalxdı və id-

mançılarımız beynəlxalq yarışlarda, həmçinin 

Dünya, Avropa çempionatlarında və Olimpiya 

Oyunlarında Azərbaycan bayrağı altında iştirak et-

məyə başladılar. 

